
Mzali Othandekayo 
Wamkelekile kwisifundo sesiKolo seCawa esithi “Ukubethelelwa emnqamlezweni-Uvuko” 

Olu xwebhu luya kunika isikhokelo esingekuphi ngendlela oza kusenza ngaso isifundo. 

Uzilungiselela usibeke njani na isifundo 
Ngezantsi kukho amanye amacebiso endlela onokusilungiselela usenze ngawo isifundo: 

Inyathelo Omakukwenze 
 
1. 

 
Fikelela kwikhasi lebandla eliTsha lobuPostile ngokufaka okanye ucofe 
kwikhonkco elilandelayo elisuka kwi-WhatsApp: 
https://bit.ly/3NACSSHS 
 

 
2. 

 
Qokelela ezi zixhobo zilandelayo ukuze uqiniseke ukuba usilungele isifundo: 

• iBhayibhile 
• Isifundo esikwimo yePDF esele ilungisiwe 
• Incwadi yomsebenzi womntwana kunye neepensile, iikhrayoni, njl. 
• Isiqwana sevideo  sisixhobo  esongeziweyo / sisixhobo esongezelweyo 

sokuzikhethela 
 
Qaphela: 
 
2.1: Elona xesha lifanelekileyo ekufundiseni isifundo kusemva kwenkonzo 
yakusasa ngeCawa ukugcina inkqubo eqhelekileyo yesiKolo seCawa. 
. 
2.2: Nceda usenze sigqale kumxholo (sibe sifutshane) kangangoko, ucingele 
ixesha labo lokukwazi kwabo ukuphulaphula (ukugxila kwisifundo) sabantwana 
bethu-umazi kakuhle umntwana wakho! 
ISikolo seCawa ngokwesiqhelo asidluli kwimizuzu engama-45. 
2.3: Isifundo seseklasi ngaye (Umzekel. SS, RI okanye Isiqinisekiso). 
2.4: Nceda unxibelelane notitshala wesiqinisekso ukuba ufuna naluphina uncedo 
okanye ufuna nasiphina isixhobo kwezi zingasentla.         

 
3. 

 
Thandaza (jonga umthandazo osekupheleni kolu xwebhu) kwaye ucele uThixo 
ukuba akusebenzise njengesixhobo sokuzisa isifundo ngendlela ayakuthanda 
ukuba sisenze ngayo. 

   

 

https://bit.ly/3NACSSHS

Ukwenza iSifundo seSikolo seCawa ekhaya 
Uzilungiselela usibeke njani na isifundo 

Siyaqhubekeka ukwabelana  ngamacebi athile  ngendlela esinokuthi silungiselele ukwenza 
isifundo: 

Inyathelo Omakukwenze 
4 Dala  indawo yokufunda emnandi, engenasiphazamiso apho wena nabantwana 

nikwinqanaba elifanayo. 
Umzekelo: Hlalani phantsi okanye ningqonge itafile. 
 

 
5 

 
Funda isifundo. Phinda ufunde isifundo ukuze usiqonde. 
Bukela isiqwana sevideo sesifundo ukufumana ulwazi olungcono lwesifundo. 
 

 
6 

 
Zenzele amanqaku kwiingongoma ezibalulekileyo ongathanda ukuzikhumbula. 
 

 
7 

 
Yiqonde injongo yesifundo ekufuneka sikhunjulwe ngumntwana wakho. 
 

 
8 

 
Fundisa isifundo kumntwana wakho. 
 

 
9 

 
Mbonise umntwana wakho ivideo kwaye uphinde ugxininise kwintsingiselo. 
 

 
10 

 
Jolisa umntwana wakho kumsebenzi okwincwadi yomntwana 
 

 
11 

 
Thandaza, okanye ucele umntwana wakho athandaze ukuvala isifundo. 

 

Izixhobo ezifumanekayo ngokweSikolo saseKhaya 
Nazi izixhobo zokuphucula umgangatho wesifundo: 

1. Incoko ka-WhatsApp ngesifundo kunye nolunye usapho olunomntwana okwisiKolo seCawa 3. 

2. Xoxa ngesifundo nabanye abazali ukuze ufumane ingcaciso ngokubhekisele kwisifundo 

ngaphambi kokuba usifundise. 

3. Zive ukhululekile ukwenza olwakho uphando ukumana iinkcukacha (ezongelelekileyo). 

4. Nxibelelana kunye nomphathi webandla wesikolo seCawa noTitshala ukufumana iinkcukacha 

ezongezelelweyo.  

Isifundo 

Isihloko seSifundo  Ukubethelelwa emnqamlezweni - Uvuko 

Isicatshulwa 
seBhayibhile  Mateyu 27: 33-56, Mateyu 28: 1-10, Yohane 19: 23-30 kunye 

noYohane 20: 1-20 
   
Injongo yesifundo  Abantwana banombulelo kuba uYesu Kristu ekoyisile ukufa. 

Siyavuya kuba ngovuko lukaYesu, sinokuba nethemba, kuba 

yonke into ayifikeleli esiphelweni xa umntu esifa. 

 

Isishwankathelo sesifundo: 
• Ngexesha lotyelelo lokhathalelo lomphefumlo, uMama kaStephen wakhankanya 

kuMbingeleli ukuba wayewugcina umthendeleko emva kokufumana uMthendeleko 

oNgcwele ukuze awujonge. Umbingeleli wathi kuye, “Uyazi ukuba kufuneka sitye 

umzimba negazi likaKrestu. Xa siwugcina umthendeleko, isinka somthendeleko asikwazi 

kuyifezekisa injongo yaso.” UStephen wanqwala. 

• Emva koko uMbingeleli wacacisa ukuba sonwabile ngokuba iNkosi uYesu yabhiyozela 

uMthendeleko oNgcwele nabafundi baKhe ngaphambi kokuba ife kwaye yabanika 

nemiyalelo ecacileyo yokuba baqhubeke nokwenza njalo kwixesha elizayo. Sijonge 

ukubhiyozela uMthendeleko oNgcwele kuyo yonke inkonzo yobungcwalisa. Kumele ukuba 

kwakunzima kuYesu kwezi ntsuku zimbalwa esazi ukuba kuzakwenzeka ntoni kuye. 

• Emva kokubanjwa kukaYesu, waye eyedwa. Abafundi babesoyika baza babaleka. 

Bambalwa kuphela abahlobo bakhe abasenyongweni ababekho xa wayebethelelwa 

emnqamlezweni. Unina, uMariya, abanye abafazi abambalwa kunye nomfundi uYohane. 

Xa uYesu wabona umama wakhe phantsi komnqamlezo kunye noYohane, wathi kuye: 

"Nanku uNnyana wakho." wathi kuYohane, Nanku unyoko.” Kungekudala emva koko, 

uYesu wadanduluka wathi: “Kugqityiwe!” Wavala amehlo akhe wafa. 

• Xa uStephen waba lusizi, uMbingeleli wacacisa ukuba eli bali akufuneki lisenze lusizi. 

Ukufa kukaYesu kwakuthetha ukukhululwa esonweni kwaye ke Luvuyo kuthi sonke. 

Ngexesha lokufa kuka Yesu, umhlaba washukuma waza  nomthetheli-khulu wase-Roma 

wathi, "Ngokwenene ibinguNyana kaThixo." 

• Abafundi bayakwazi oku kwaye kwiintsuku ezintathu kamva, bawabona amandla kaThixo 

kunye namandla xa uYesu owavukayo wabonakala kubo. UYesu uyaphila! Uvukile. Oku 

kusenza sivuye. Umbingeleli wacacisa ukuba uThixo usinike umzimba nomphefumlo. 

Umzimba ungaguga okanye ugule kwaye ufe, kodwa imiphefumlo yethu iphila 

ngonaphakade. 

• Ngemini yovuko lokuqala, umphefumlo wethu uya kunikwa ingubo entsha, umzimba 

omtsha. Kunzima ukucinga oku, kodwa siyazi ukuba ngovuko lweNkosi uYesu, wasinika 

ithuba lokuba sibe naye ngonaphakade. UYesu wakoyisa ukufa, kwaye woyisa isono 

esisahlulahlula kuThixo. Ekuvukeni kwakhe uYesu wamkela umzimba omtsha, 

oguquliweyo kwaye sijonge phambili kuguquko lwethu xa uKrestu ebuya esithabathela 

kuYe. Oku kusinika ithemba. 

 

Isifundisa ntoni le nto? 
• UMthendeleko oNgcwele usinceda ekusekeni ubudlelwane obusondeleyo noKrestu. 

Sikhumbula ukufa kwaKhe kwaye sifumana amandla xa sithabatha inxaxheba kuwo. 

• Ubomi obutsha buhlala buvela, nokuba izinto zibonakala ngathi zifile. Ukuvuka kukaYesu 

kwazisa ubomi obutsha kwimiphefumlo yethu. Akufuneki sibe lusizi, umbingelelo kaYesu 

wazisa uvuyo nethemba kuluntu. 

• UYesu waboyisa ububi. Ngenxa yokuba uYesu wasifela, izono zethu zinako ukuxolelwa. 

• UThixo unamandla kunokufa. Siyazi ukuba ngaye sinako ukufumana ubomi 

obungunaphakade. 

• UYesu uyaphila kwaye usondele kuthi, kwaye sinethemba lobomi obungunaphakade noYesu 

xa esiza kusilanda. 

Eminye imibuzo esinokuyibuza: 
1. Kutheni sibhiyozela uMthendeleko oNgcwele? 
     Impendulo: Ukuze sibe nobudlelane noKrestu nokufumana amandla okwenza ngcono. 

2. Woyisa ntoni uYesu ekufeni nasekuvukeni kwakhe? 
Impendulo: UYesu wakoyisa ukufa nesono 

3. Sizuze ntoni koku? 
Impendulo: Izono zethu zinokuxolelwa kwaye safumana ithuba lobomi obungunaphakade 

noYesu ekubuyeni kwakhe 

Umthandazo kaTata noMama wokuthandaza ngaphambi kwesifundo: 
Thixo othandekayo, enkosi ngale mini 

Sikelela bonke abazali kunye nabantwana 

Kunga singeva ubukho bakho 

Sikelela isifundo esiya kuba naso 

Nceda usifundise sikukhonze njani 

Kwaye sincede senze intando yakho 

Ukuze sisondele kufuphi kuwe 

Thumela uYesu ukuze asiphuthume 

Kwaye kwanga singakulungela ukuhlangana naYe 

Amen 


